Ոչ պաշտոնական թարգմանություն
Նախագիծ
Տեխնիկական հավելված
Սև և Կասպից ծովերում երկաթուղային-լաստանավային համալիրների շահագործման հիմնական սկզբունքների մասին հիմնական համաձայնագրի

Հոդված 1
Ընդհանուր դրույթներ

	Սույն Տեխնիկական հավելվածի դրույթները կարգավորում են բեռնային փոխադրումները ուղիղ միջազգային երկաթուղային-լաստանավային հաղորդակցությունում` իր գործունեությունը իրականացնող Սև և Կասպից ծովերում հիմնական Համաձայնագրի Կողմերի նավահանգիստների ադմինիստրացիաների, նավահանգստային օպերատորների, ազգային երկաթուղային փոխադրողների/օպերատորների և նավարկությամբ զբաղվող ընկերությունների մասնակցությամբ.

ա)	երկկողմ, Կողմերի միջև,
բ)	տարանցիկ, Կողմերի տարածքներով:

Հոդված 2
Սահմանումներ

	Սույն Տեխնիկական հավելվածի նպատակների համար օգտագործվող սահմանումները ունեն հետևյալ իմաստը.

1. «ծովային փոխադրող», «երկաթուղային փոխադրող/օպերատոր»` համաձայն Կողմի պետության ազգային օրենսդրության համապատասխան ստեղծված և գրանցված ցանկացած իրավաբանական կամ ֆիզիկական անձիք, որոնք իրավունք ունեն փոխադրումներ իրականացնել ծովային կամ երկաթուղային տրանսպորտի միջոցով, մասնակցել ուղիղ միջազգային երկաթուղային-լաստանավային հաղորդակցությունում: 

2. «երկաթուղային լաստանավ»` մասնագիտացված նավ, որն ունի երկաթուղային երկաթգծեր և նախատեսվում է երկաթուղային շարժակազմի, ինչպես նաև ավտոտրանսպորտային միջոցների փոխադրման համար:

3. «երկաթուղային լաստանավերի և լաստանավային համալիրների օպերատորներ»` համաձայն Կողմի պետության ազգային օրենսդրության համապատասխան ստեղծված և գրանցված ցանկացած իրավաբանական և/կամ ֆիզիկական անձիք, որոնք սեփական իրավունքի, վարձակալության կամ այլ օրինական հիմունքներով իրականացնում են երկաթուղային լաստանավի (լաստանավերի) կամ լաստանավային նավամատույցի (նավամատույցներ) / տերմինալի (տերմինալների) շահագործումը:

4. «նավահանգստային տուրքեր»` նավահանգիստներում նավերից և բեռներից գանձվող ամբողջ մուծումները (տուրքերը), որոնք հաստատված են գործող ազգային օրենսդրության և պաշտոնապես սահմանված սակագների համապատասխան:

5. Պատասխանատու մարմիններ` Հիմնական համաձայնագրի Կողմով նշանակված իրավաբանական անձիք, որոնք հանդիսանում են ուղիղ միջազգային երկաթուղային-լաստանավային բեռնափոխադրումային հաղորդակցությունում փոխադող գործընթացի մասնակիցներ և պատասխանատու են սույն Հավելվածի դրույթների իրականացման համար:

6. Իրավասու մարմիններ` Հիմնական համաձայնագրի Կողմի մարմիններ, որոնք պետության կողմից լիազորված են իրականացնել գործունեության վերահսկողությունը և կարգավորումը իրենց տարածքում` ուղիղ միջազգային երկաթուղային-լաստանավային բեռնափոխադրումային հաղորդակցությունում բեռնափոխադրումների վերաբերյալ:   
  
7. Նորմատիվ փաստաթղթեր, տեխնիկական ռեգլամենտներ, կանոններ և համաձայնագրեր` ցանկացած միջազգային պայմանագրեր, կանոններ, տեխնիկական ռեգլամենտներ, որոնք գործում են փոխադրման իրականացման ժամանակ և վերաբերում են փոխադրմանը ուղիղ միջազգային երկաթուղային-լաստանավային բեռնափոխադրումային հաղորդակցությունում: 

8. Ուղիղ միջազգային երկաթուղային-լաստանավային բեռների հաղորդակցություն` տրանսպորտի տարբեր տեսակներով բեռների, ուղեբեռի փոխադրում միասնական տրանսպորտային փաստաթղթով բեռի ամբողջ երթի համար: 

Հոդված 3
Տեխնիկական հավելվածի իրականացում

1. Կողմերի պատասխանատու մարմինները (այսուհետ` Պատասխանատու մարմիններ) սույն Տեխնիկական հավելվածի իրականացմամբ թվարկված են սույն Տեխնիկական հավելվածի առդիր 1-ում:

2. Կողմերը համագործակցում են և միմյանց անհրաժեշտ աջակցություն են ցուցաբերում Կողմերի միջև ուղիղ միջազգային երկաթուղային-լաստանավային բեռների հաղորդակցության հետագա զարգացման նպատակներով:

3. Կողմերը պահպանում են բեռնափոխադրման իրականացման գործող կարգը` Հիմնական համաձայնագրի և տրանսպորտի ոլորտում այլ միջազգային պայմանագրերի համաձայն, որոնց մասնակիցներ հանդիսանում են իրենք:  

4. Սույն փոխադրման տեսակում մասնակցող Կողմերից յուրաքանչյուրը իր ազգային օրենսդրության և գործող միջազգային կանոնների շրջանակներում իրականցնում է անհրաժեշտ պայմաններ անխափան բեռնափոխադրման, Կողմերի շարժակազմի անցման թույլտվության համար ինչպես ուղիղ միջազգային երկաթուղային-լաստանավային բեռների հաղորդակցության, այնպես էլ երրորդ երկրներ տարանցման միջոցով:  
5. Պատասխանատու կողմերը իրավունք ունեն բացել իրենց ներկայացուցչությունները այլ Կողմերի լաստանավային համալիրների տարածքում և նշանակել իրենց ներկայացուցիչներին այլ Կողմի տարածքում` իրենց ազգային օրենսդրության համաձայն: 

6. Կողմերի երկաթուղային փոխադրողները, ծովային փոխադրողները, լաստանավային համալիրների օպերտորները իրավունք ունեն մասնաճյուղեր ստեղծել և նշանակել իրենց ներկայացուցիչներին այլ Կողմի պետության տարածքում` իր ազգային օրենսդրության համաձայն:

7. Կողմերը փոխանակվում են տեղեկատվությամբ և վիճակագրական տվյալներով ուղիղ միջազգային երկաթուղային-լաստանավային բեռների հաղորդակցության ոլորտում:

8. Կողմերը կիրառում են ժամանակակից մեթոդներ բեռների և տրանսպորտային միջոցների մասին նախնական տեղեկատվության փոխանակման համար` ուղիղ միջազգային երկաթուղային-լաստանավային բեռների հաղորդակցության իրականացման ժամանակ առևտրի դյուրացման նպատակով: Բովանդակությունը, ծավալը, ձևը և տեղեկատվության փոխանակման այլ ասպեկտները համաձայնեցվում են Համակարգող խորհրդի կողմից:

9. Սակագները և ծառայությունները, նավահանգստային գանձումները և տարանցիկ փոխադրումների իրականացման համար այլ մուծումները սահմանվում են արտոնյալ պայմաններով Կողմերի փոխադարձ համաձայնեցմամբ` Հիմնական Համաձայնագրի 6-րդ հոդվածի և Տեխնիկական հավելվածների հիման վրա:

10. Համաձայն ազգային օրենդրության, Կողմերը համապատասխան միջոցներ են   ձեռնարկում երկաթուղային-լաստանավային համալիրների աշխատանքների աջակցման համար, որոնք նպաստում են անաշխատունակ նավերի, շարժակազմերի կայանման կրճատմանը և մաքսային, սահմանային և այլ վերահսկող ընթացակարգերի առավելագույն արագացմանը և դյուրացմանը:


Հոդված 4
Պատասխանատու մարմինների իրավունքներն ու պարտականությունները

1. Համաձայն Կողմերի միջազգային նորմերի և ազգային օրենսդրության` Կողմերը լիազորում են Պատասխանատու մարմիններին կնքել պայմանագրեր (երկկողմ, բազմակողմ)` սույն Տեխնիկական հավելումից բխող տեխնիկական, տեխնոլոգիական, շահագործման և այլ հարցերի կարգավորման նպատակով:

2. Կողմերի Պատասխանատու մարմինները միմյանց անհապաղ տեղեկացնում են ուղիղ միջազգային երկաթուղային-լաստանավային բեռների հաղորդակցությունում իրենց պետությունների տարածքներում իրականացնելու ընթացքում ծագող խոչընդոտների մասին, ինչպես նաև այդ խոչընդոտների վերացման նպատակով ձեռնարկած քայլերի մասին և անհրաժեշտության դեպքում ձեռնարկում են համատեղ գործողություններ դրանց վերացման նպատակով:     

3. Ըստ համաձայնեցման` Պատասխանատու մարմինները իրավունք ունեն ցանկացած Կողմի պետության տարածք ուղարկել ծառայողական անձնակազմ` սույն Տեխնիկական հավելումից բխող խնդիրների իրականացման նպատակով: Կողմերի Պատասխանատու և Իրավասու մարմինների ծառայողական անձնակազմը իր պարտականությունները իրականացնում է այլ Կողմերի տարածքներում` միջազգային նորմերի համաձայն, հետևելով ժամանման Կողմի ազգային օրենսդրությանը:

Հոդված 5
Համակարգող խորհուրդ

1. Սև և Կասպից ծովերում ուղիղ միջազգային երկաթուղային-լաստանավային բեռների հաղորդակցությունում փոխադրումների արդյունավետ կառավարման, շահագործման և կազմակերպման ապահովման նպատակով ստեղծվում է Համակարգող խորհուրդ Կողմերի Պատասխանատու մարմինների ներկայացուցիչներից:
2. Համակարգող խորհրդի գործունեության իրականացման կարգը սահմանվում է Համակարգող Խորհրդի դրույթով, որը հաստատվում է Միջազգային հանձնաժողովի կողմից:

Հոդված 6
Ծովային փոխադրողներ և նավահանգիստներ

1. Կողմերի նավահանգիստների միջոցով կանոնավոր երկաթուղային-լաստանավային հաղորդակցության իրականացման համար օգտագործվում են համապատասխան սարքավորումներով հագեցված լաստանավեր` ապահովված երկաթուղային գծերի 1520 մմ. և/կամ 1435 մմ. լայնության միջհեռավորությամբ:

2. Երկաթուղային վագոնների առաջասահումը/գլորահանումը դեպի երկաթուղային լաստանավեր/լաստանավերից իրականացվում է Կողմերի նավահանգիստների լաստանավային նավամատույցներում/համալիրներում` համաձայն լաստանավային համալիրների շահագործման Տեխնիկական պայմանների:  

3. Կողմերի ծովային փոխադրողները և լաստանավային համալիրների օպերատորները ինքնուրույն իրականացնում են իրենց նավերի, ափամերձ նավամատուցային շինությունների շահագործումը և կրում են դրա հետ կապված բոլոր ծախսերը, ինչպես նաև պահանջների և հայցերի վերաբերյալ պատասխանատվությունը:  

4. Լաստանավերի երթուղին իրականացվում է ըստ Պատասխանատու մարմինների հետ համաձայնեցված ժամանակացույցի: Ժամանակացույցի մշակումը, հրապարակումը և իրականացումը կատարվում է ծովային փոխադրողների կողմից:

5. Վագոններով բեռների փոխադրման վճարը ուղիղ միջազգային երկաթուղային-լաստանավային հաղորդակցության ծովային հատվածում որոշվում է Կողմերի ծովային փոխադրողների կողմից սահմանված սակագնով: Համակարգող խորհրդի շրջանակներում անցկացվում է համաձայնեցված սակագնային քաղաքականություն:  
6. Երկաթուղային լաստանավերով բեռների փոխադրումը իրականացվում է համաձայն ուղիղ միջազգային երկաթուղային-լաստանավային բեռների հաղորդակցությունում բեռների փոխադրման Կանոնների և/կամ տվյալ փոխադրումները կարգավորող այլ նորմատիվ փաստաթղթերի միջոցով:

7. Փոխադրումային ընթացակարգի երթուղու և մասնակիցներից կախված ուղիղ միջազգային երկաթուղային-լաստանավային բեռների հաղորդակցությունում բեռների փոխադրումը իրականացվում է «Միջազգային երկաթուղային բեռների հաղորդակցության մասին Համաձայնագրի» կիրառմամբ:

8. Նավահանգիստներում երկաթուղային լաստանավերի սպասարկման հետ կապված ծառայությունների վճարը, նավահանգստային գանձումները իրականացվում են Կողմերի ծովային փոխադրողների կողմից նավահանգստում գործող կանոնների և սակագների համապատասխան` Հիմնական Համաձայնագրի 6-րդ հոդվածի դրույթների և դրա Տեխնիկական հավելվածի դրույթների համաձայն:

9. Բեռնման/բեռնաթափման նավահանգիստներում լաստանավային կամրջի օգտագործման միջոցով դեպի երկաթուղային լաստանավեր/լաստանավերից երկաթուղային վագոնների առաջասահման/գլորահանման վճարումն իրականցվում է ըստ Կողմերի սահմանած սակագների` հաստատված ազգային երկաթուղային ընկերությունների, երկաթուղային փոխադրողների և/կամ նավահանգստային օպերատորների հետ պայմանագիր ունեցող բեռը ուղարկողների/բեռը ստացողների կամ մատակարարողների կողմից:    

10. Ուղիղ միջազգային երկաթուղային-լաստանավային հաղորդակցության միջոցով փոխադրվող և փոխադրման հատուկ պայմանների նկատմամբ հետևողականություն պահանջող բեռի ծավալի և ցանկի համաձայնեցումը իրականացվում է Իրավասու մարմինների կողմից:  

11. Վտանգավոր բեռնափոխադրումը իրականացվում է Վտանգավոր բեռների ծովային փոխադրման միջազգային օրենսգրքի (IMDG CODE), Երկաթուղիով վտանգավոր բեռների միջազգային փոխադրման կանոնների (RID) և «Միջազգային երկաթուղային բեռների հաղորդակցության մասին Համաձայնագրի» հավելված 2-ի, ինչպես նաև այլ միջազգային նորմատիվ փաստաթղթերի և կանոնների համաձայն` ելնելով փոխադրումների երթուղուց և մասնակիցներից` ըստ ծովային փոխադրողների (լաստանավերի նավատերերի) հետ նախնական համաձայնեցման: Այն վտանգավոր բեռները, որոնց փոխադրումը նախատեսված չէ կամ արգելված է «Միջազգային երկաթուղային բեռների հաղորդակցության մասին Համաձայնագրի» հավելված 2-ով, Երկաթուղիով վտանգավոր բեռների միջազգային փոխադրման կանոններով և Վտանգավոր բեռների ծովային փոխադրման միջազգային օրենսգրքով, կարող են ընդունվել փոխադրման համար վտանգավոր բեռների փոխադրումների ոլորտում Իրավասու մարմինների հետ համաձայնեցումից հետո: 

Հոդված 7
Երկաթուղային փոխադրողներ

1. Կողմերի նավահանգիստների միջոցով ուղիղ միջազգային երկաթուղային-լաստանավային բեռների հաղորդակցությունում բեռների փոխադրման ապահովման նպատակով երկաթուղային փոխադրողները օգտագործում են Հիմնական համաձայնագրի անդամ-պետությունում գործող տեխնիկան պահանջներին բավարարող միավորման ձևավորման համար հարմար երկաթուղային բեռնատար վագոններ 1520 մմ. և/կամ 1435 մմ. լայնության միջհեռավորությամբ:

2.  Բեռնատար վագոնների շահագործման, տեխնիկական սպասարկման և օգտագործման պայմանները կարգավորվում են Պատասխանատու մարմինների միջև գործող Համապատասխան համաձայնագրերով և Կողմերի նավահանգիստների միջոցով ուղիղ միջազգային երկաթուղային-լաստանավային հաղորդակցության վտանգավոր բեռների շահագործման կազմակերպման Կանոններով:
3. 1951թ. նոյեմբերի 1-ի «Միջազգային երկաթուղային բեռների հաղորդակցության մասին Համաձայնագրի» (փոփոխություններով և լրամշակումներով) Կողմեր-մասնակիցների կամ «Միջազգային երկաթուղային բեռների հաղորդակցության մասին Համաձայնագրի» կիրառող Կողմերի` երկաթուղիներով բեռների փոխադրումը համաձայն նշված Համաձայնագրի իրականացվում է «Միջազգային երկաթուղային բեռների հաղորդակցության մասին Համաձայնագրի» բեռնագրի միջոցով` ուղիղ միջազգային երկաթուղային-լաստանավային բեռների հաղորդակցությունով մինչև մերձնավահանգստային կայանը և հակառակ ուղղությամբ:
	«Միջազգային երկաթուղային բեռների հաղորդակցության մասին Համաձայնագիրը» կիրառող անդամ-պետությունների միջև բեռների փոխադրումը իրականացվում է ուղիղ միջազգային երկաթուղային-լաստանավային բեռների հաղորդակցությունով «Միջազգային երկաթուղային բեռների հաղորդակցության մասին Համաձայնագրի» մեկ բեռնագրի միջոցով` ներառյալ ծովային հատվածը:  

4. Բեռների փոխադրումը ուղիղ միջազգային-լաստանավային հաղորդակցությունով`  իրականացվող տարանցմամբ մինչև նավահանգիստներ և հակառակ ուղղությամբ` Միջազգային երկաթուղային փոխադրումների միջազգային կազմակերպության անդամ-պետությունների տարածքով, որոնց մեջ չի գործում «Միջազգային երկաթուղային բեռների հաղորդակցության մասին Համաձայնագրի» տրանսպորտային իրավունքը, իրականացվում են 1980թ.մայիսի 9-ի Միջազգային երկաթուղային փոխադրումենրի կոնվենցիայի    համաձայն: 

5. Կողմերի միջև ուղիղ միջազգային երկաթուղային-լաստանավային հաղորդակցությունով բեռնային փոխադրումները իրականացվում են «Միջազգային երկաթուղային բեռների հաղորդակցության մասին Համաձայնագրի» մեկ բեռնագրի միջոցով` ներառյալ ծովային հատվածը:  

6. «Միջազգային երկաթուղային բեռների հաղորդակցության մասին Համաձայնագրի» բեռնագրերը կարող են կիրառվել որպես մաքսային փաստաթուղթ` Կողմերի ազգային օրենսդրության համաձայն:

7. Երկաթուղային բեռնատար վագոնների և բեռնարկղների փոխանցման ընթացակարգը երկաթուղային փոխադրողից ծովային փոխադրողին և ծովային փոխադրողից երկաթուղային փոխադրողին կարգավորվում են Կողմերով կիրառվող համապատասխան Կանոնների և Համաձայնագրերի դրույթներով:

8. Համաձայն գործող միջազգային Համաձայնագրերի և Կանոնների` Կողմերի բեռը ուղարկողները և/կամ բեռը ստացողները կամ մատակարարողները համապատասխան գործող սակագների վճարում են հետևյալ ծառայությունների համար` վագոնային սայլակների տեղափոխման, մեկ վագոնից մյուս վագոն բեռների փոխադրման, ծանրաբեռնված բեռների ամրացման և այլ ծառայությունների համար:   

9. Համաձայն Կողմերի ազգային օրենսդրությամբ սահմանված գործող միջազգային Համաձայնագրերի և Կանոնների` տրանսպորտային գործողությունների հետ կապված ծախսերը կատարում են բեռը ուղարկողները և/կամ բեռը ստացողները կամ մատակարարողները` սկսած մերձնավահանգստային կայանի երկաթուղային նախալաստանավային պարկում վագոնի մատուցման պահից մինչև վագոնների տեղակայումը երկաթուղային լաստանավի տախտակամածի վրա, ինչպես նաև հակառակ ուղղությամբ:  

10. Վտանգավոր բեռների և Կողմերի երկաթուղիներով վտանգավոր բեռների տեղափոխման համար նախատեսված մասնագիտացված սարքավորումների տեղափոխումը իրականացվում է համաձայն «Միջազգային երկաթուղային բեռների հաղորդակցության մասին Համաձայնագրի» հավելված 2-ի (անդամ-պետությունների համար «Միջազգային երկաթուղային բեռների հաղորդակցության մասին Համաձայնագրի» միջոցով) և/կամ Երկաթուղիով վտանգավոր բեռների միջազգային փոխադրման կանոնների (անդամ-պետությունների համար Միջազգային երկաթուղային փոխադրումների կոնվենցիայի    միջոցով), ինչպես նաև Կողմերով կիրառվող այլ միջազգային կանոնների համաձայն: 

Հոդված 8
Վեճերի կարգավորում

1. Կողմերի Պատասխանատու մարմինների միջև ցանկացած վեճերը, տարաձայնություները և պահանջները` ծագած սույն Տեխնիկական հավելվածի կիրառման հետ կամ ընդհանրապես կապված դրա հետ, ենթակա են քննարկման Համակարգող խորհրդի նիստի ընթացքում:

2. Եթե Համակարգող խորհրդի նիստի ընթացքում բանակցությունների կերպով անհնար է ձեռք բերել համաձայնեցված որոշում, ապա բոլոր վեճերը, տարաձայնություները և պահանջները փոխանցվում են Միջազգային հանձնաժողովի քննարկմանը` Հիմնական Համաձայնագրի հոդված 12-ի համապատասխան:

Նշում 1
Հիմնական համաձայնագրի տեխնիկական հավելված Սև և Կասպից ծովերում երկաթուղային-լաստանավային համալիրների շահագործման հիմնական սկզբունքների մասին 
 
1. Սույն Տեխնիկական հավելվածի 3-րդ հոդվածի համապատասխան Կողմերի Պատասխանատու մարմիններն են հանդիսանում`
ա) Իրանի Իսլամական Հանրապետության երկաթուղիները
բ) «Ղազախստան Թեմիր Ժոլի» Ազգային ընկերություն» բաժնետիրական ընկերություն
գ) …
դ) …
ե) … 
զ) …
է) …
ը) …
թ) …

